
ENHANCIN SUSPENSION 
Amoxicillin/clavulanic acid (312.5mg/5mL)   

Kegunaan Enhancin 

 

Enhancin digunakan untuk merawat 

jangkitan bakteria berikut di bahagian 

badan yang berlainan:  

• jangkitan pada saluran pernafasan  

• jangkitan pada saluran air kencing  

• jangkitan pada kulit dan tisu lembut 

termasuk jangkitan gigi, gigitan 

haiwan  

• jangkitan tulang dan sendi 

 

Cara Enhancin berfungsi  
 

Enhancin Suspension adalah antibiotik 

yang mengandungi amoxicillin dan 

clavulanic acid, yang berfungsi dengan 

membunuh bakteria yang menyebabkan 

jangkitan.  

 

Sebelum mengambil Enhancin  

 

-  Bila tidak boleh menggunakan 

Jangan berikan Enhancin kepada anak 

anda jika: 

• alah terhadap amoxicillin, clavulanic 

acid, antibiotik lain dalam kumpulan 

penisilin atau yang serupa seperti 

cephalosporin, atau mana-mana 

bahan lain dalam ubat ini 

(disenaraikan dalam Maklumat 

Lanjut).  

• pernah mengalami masalah hati atau 

penyakit kuning (jaundis) apabila 

mengambil antibiotik. 

 

Jika anda tidak pasti sama ada anak anda 

perlu mengambil Enhancin Suspension 

atau tidak, bincang dengan doktor atau 

ahli farmasi mereka sebelum 

memberikan Enhancin kepada mereka. 

 

-  Sebelum mula menggunakan 

Enhancin 

Beritahu doktor anda jika anak anda:  

• mempunyai sebarang jangkitan virus 

(contoh, selsema biasa)  

• sedang dirawat untuk masalah hati 

atau buah pinggang  

• tidak kerap membuang air kecil.  

 

-  Jika mengambil ubat-ubat lain  

Beritahu doktor anda jika anak anda 

mengambil apa-apa ubat lain, termasuk 

apa-apa ubat yang anda beli tanpa 

preskripsi daripada farmasi, pasar raya 

atau kedai makanan kesihatan. 

 

Beritahu doktor atau ahli farmasi anda 

jika anak anda mengambil: 

•  probenecid, allopurinol (ubat untuk 

merawat gout/penyakit sendi) 

• warfarin (untuk mengelakkan 

pembekuan darah) 

•  methotrexate (ubat yang digunakan 

untuk merawat kanser atau penyakit 

keradangan sendi) 

•  mycophenolate mofetil (ubat yang 

digunakan untuk menghalang 

penolakan organ yang selepas 

pemindahan organ) 

 

Cara menggunakan Enhancin   

 

-  Berapa banyak harus digunakan  

Sentiasa berikan ubat ini seperti yang 

diarahkan oleh doktor atau ahli farmasi 

anda. Rujuk doktor atau ahli farmasi 

anda jika anda tidak pasti.  

 

Goncangkan botol untuk meleraikan 

serbuk, tambah air rebus yang telah 

sejuk hingga paras penanda pada botol 

atau seperti yang diarahkan, terbalikkan 

dan goncang. 

 

Enhancin Suspension tidak sesuai untuk 

orang dewasa dan kanak-kanak dengan 

berat lebih daripada 40 kg. 

 

Kanak-kanak dengan berat badan 

kurang daripada 40 kg  

Doktor anda akan menentukan dos 

berdasarkan jenis jangkitan anak anda 

dan juga berat badan mereka (dalam kg): 

• Cawan sukat akan disediakan 

kepada anda. Anda boleh 

menggunakan cawan sukat tersebut 

untuk menyukat dos yang betul 

kepada bayi atau anak anda.  

Individu yang menghidap masalah buah 

pinggang dan hati  

• Jika anak anda mempunyai masalah 

buah pinggang, dos mungkin akan 

direndahkan. Kekuatan dos yang 

berbeza atau jenis ubat yang 

berlainan mungkin akan digunakan 

oleh doktor anda.  

• Jika anak anda menghidap masalah 

hati, mereka mungkin perlu  

menjalani ujian darah dengan lebih 

kerap untuk memantau keadaan hati 

mereka.  

 

-  Bila perlu digunakan  

Goncangkan botol sebelum setiap 

penggunaan. 

 

Berikan Enhancin Suspension tiga kali 

sehari atau seperti yang diarahkan oleh 

doktor anda. 

 

Berikan Enhancin Suspension bersama 

makanan 

 

-  Berapa lama perlu digunakan 

Berikan Enhancin Suspension untuk 

tempoh yang disyorkan oleh doktor. 

 

Amat penting untuk anak anda 

mengambil Enhancin  sehingga habis. 

Jangan berhenti mengambil ubat ini 

melainkan dinasihatkan oleh doktor 

anda - walaupun selepas anak anda 

berasa lebih sihat. Jika tidak dihabiskan, 

preskripsi ubat tersebut, jangkitan 

mungkin akan kembali. 

 

Jangan berikan Enhancin melebihi 

tempoh 2 minggu. Jika anak anda masih 

berasa tidak sihat, bawa anak berjumpa 

dengan doktor semula. 

 

- Jika terlupa menggunakan 

Jika anda terlupa untuk memberi anak 

anda ubat, berikannya sebaik sahaja 

anda teringat. Jika masa hampir tiba 

untuk dos seterusnya, tunggu sehingga 

hampir masanya dan  langkau dos yang 

sudah terlepas.  Jangan berikan dos 

berganda untuk menggantikan dos yang 

terlupa. Jika anda tidak pasti apa yang 

perlu dilakukan, tanya doktor atau ahli 

farmasi anda. 

-  Jika menggunakannya secara 

berlebihan (terlebih dos) 

Hubungi doktor anda dengan segera atau 

pergi ke Jabatan Kecemasan hospital 

terdekat anda, jika anak anda atau orang 

lain mungkin menggunakan terlalu 

banyak ubat ini. Lakukan ini walaupun 

tiada tanda-tanda ketidakselesaan atau 

keracunan. Mereka mungkin 

memerlukan rawatan perubatan segera. 

 

Penggunaan ubat ini secara berlebihan 

mungkin menyebabkan sakit perut, 

kehadiran kristal dalam air kencing atau  

sawan.  

 

Semasa menggunakan Enhancin 

 

- Perkara yang perlu dilakukan  

Gunakan ubat anda seperti yang 

diarahkan oleh doktor anda. 

 

Beritahu semua doktor, doktor gigi dan 

ahli farmasi yang merawat anda bahawa 

anda sedang menggunakan Enhancin 

Suspension. 

 

Ambil Enhancin Suspension hanya 

dengan preskripsi doktor 

 

- Perkara yang tidak boleh dilakukan 

Jangan berhenti menggunakan ubat 

kecuali dinasihatkan oleh doktor 

 

Jangan gunakan sebarang ubat baharu 

tanpa berunding dengan doktor atau ahli 

farmasi anda. 

 

Jangan berikan Enhancin Suspension 

kepada orang lain, walaupun mereka 

mempunyai simptom atau keadaan yang 

sama seperti anak anda. 

 

- Perkara yang perlu diberi 

perhatian 

Ujian darah dan air kencing  

Jika anak anda bakal menjalani ujian 

darah (seperti ujian Coombs or 

Aspergillus EIA) atau ujian air kencing 

(untuk glukosa), beritahu doktor atau 

jururawat bahawa mereka sedang 

mengambil Amoxicillin/ clavulanic 

acid. Ini adalah kerana Amoxicillin/ 

clavulanic acid boleh menjejaskan 

keputusan kedua-dua ujian tersebut. 

 

Memandu dan menggunakan mesin 

Ubat ini boleh menjejaskan keupayaan 

untuk memandu atau menggunakan 

mesin. Jika ia membuat anda berasa 

pening, menyebabkan alahan atau 

sawan, jangan memandu atau 

menggunakan mesin dan hubungi 

doktor anda dengan segera. 

Enhancin mengandungi aspartam dan 

maltodekstrin 

• Aspartam (E951) yang merupakan 

sumber phenylalanine. Kandungan 

ini mungkin berbahaya untuk kanak-

kanak yang dilahirkan dengan 

keadaan yang dipanggil 

'phenylketonuria’. 

• Enhancin mengandungi 

maltodekstrin (glukosa). Hubungi 

doktor anda sebelum mengambil 

ubat ini jika anda telah diberitahu 

oleh doktor bahawa anak anda 

mempunyai intolerans dengan 

sesetengah jenis gula. 

 

Kesan-kesan sampingan 

 

Seperti semua ubat, Enhancin boleh 

menyebabkan kesan sampingan, 

walaupun bukan semua orang 

mengalaminya. Kesan sampingan di 

bawah mungkin berlaku dengan 

pengambilan ubat ini. 

 

Cirit-birit adalah masalah biasa yang 

disebabkan oleh antibiotik yang 

biasanya berakhir apabila antibiotik 

dihentikan. Individu mungkin 

mengalami najis berair dan berdarah 

(mungkin disertai dengan kekejangan 

perut dan demam) selewat-lewatnya dua 

bulan atau lebih selepas mengambil dos 

terakhir antibiotik. Jika ini berlaku, 

hubungi doktor anda. 

 

Berhenti memberikan Enhancin 

Suspension dan hubungi doktor anda 

dengan segera jika anak anda 

mengalami mana-mana yang berikut: 

• Tindak balas alahan yang serius 

seperti Drug Reaction with 

Eosinophilia and Systemic 

Symptoms (DRESS). DRESS 

biasanya bermula dengan simptom 

seperti selesema dengan ruam pada 

muka dan kemudian dengan ruam 

berpanjangan, suhu badan tinggi dan 

nodus limfa yang membesar. 

• Kulit kemerahan, melepuh, ruam, 

demam, sakit tekak atau kerengsaan 

mata 

 

Kesan sampingan yang mungkin 

dialami oleh anak anda: 

 

Kerap 

- jangkitan kulat 

- loya 

- muntah 

- cirit-birit 

 

Tidak kerap 

- pening 

- sakit kepala 

- ketidakhadaman 

- ujian fungsi hati yang tidak normal 

- kegatalan 

- gegata 

 

Kekerapan tidak diketahui: 

- bilangan sel darah merah yang 

rendah 

- darah mengambil masa lebih lama 

untuk membeku 

- bengkak pada kulit, seperti di muka 

atau tekak (angioedema), 

menyebabkan kesukaran bernafas 

- keradangan saluran darah yang 

mungkin kelihatan seperti bintik 

merah atau ungu timbul pada kulit, 

tetapi boleh menjejaskan bahagian 

lain 

- keaktifan luar biasa (bersifat 

sementara) 

- sawan 

- lidah menjadi gelap dan berbulu 

- keradangan hati (hepatitis) 

- penyakit kuning 

- keradangan tiub pada buah pinggang 

- kristal dalam air kencing 

 

Jarang 

• pengurangan sel darah putih dan 

kiraan platelet 

• perubahan warna gigi terutamanya 

pada kanak-kanak 

 

Maklumkan kepada doktor atau ahli 

farmasi anda jika mana-mana kesan 

sampingan yang disenaraikan semakin 

teruk atau menyukarkan, atau jika anda 

menyedari apa-apa kesan sampingan 

yang tidak tersenarai dalam risalah ini. 

 

Anda boleh melaporkan sebarang kesan 

sampingan atau kesan advers ubat 

kepada Pusat Pemantauan Kesan Advers 

Ubat Kebangsaan melalui laman web 

npra.gov.my [Consumers→Reporting 

Side Effects to Medicines (ConSERF) or 

Vaccines (AEFI)]. 

 

Cara penyimpanan dan pelupusan 

Enhancin   

 

- Penyimpanan 

Simpan di bawah suhu 30˚C, terlindung 

daripada kelembapan 

Selepas dibancuh dengan air, campuran 

suspensi perlu disimpan di dalam peti 

sejuk pada suhu antara 2 hingga 8°C dan 

digunakan dalam masa 7 hari. 

 

Jauhkan daripada capaian dan 

penglihatan kanak-kanak. 

 

- Pelupusan 

 

Ubat tidak boleh dilupuskan melalui sisa 

air atau sisa isi rumah. Rujuk ahli 

farmasi anda tentang langkah pelupusan 

ubat yang tidak diperlukan lagi. 

Langkah ini akan membantu melindungi 

alam sekitar. 

 

Maklumat lanjut  

 

- Rupa dan warna produk 

Serbuk putih atau hampir putih yang 

menghasilkan campuran berwarna putih 

ke kuning cair apabila ditambah air.  

 

- Bahan-bahan 

 

- Bahan aktif 

 Setiap 5ml larutan mengandungi 250 mg 

Amoxicillin dan 62.5 mg Clavulanic 

acid 

  

- Bahan tak aktif 

Butylated Hydroxytoluene, Xanthan 

Gum, Monosodium Citrate, Sodium 

Citrate, Passion Fruit Flavour, 

Aspartame, Sorbitol, Sodium Benzoate 

 

- Nombor MAL:  

MAL20001809AZ 

 

Pengilang  

Sun Pharmaceutical Ind. Ltd. 

Kawasan Perindustrian - 3,  

Dewas - 455 001 India 

 

Pemegang Pendaftaran Produk 

RANBAXY (MALAYSIA) SDN. BHD. 

( A Sun Pharma Company) 

Lot 23, Kawasan Perindustrian Bakar Arang 

08000 Sungai Petani. 

Kedah, MALAYSIA 

 

Tarikh kemaskini  

14/10/2025 

 

Nombor siri:                                             

NPRA(R2/2)061025/01554 

 


